
A B S T R A K 

Kajian yang dijalankan bertujuan untuk menghasilkan Modul Pengajaran Kendiri 

bagi Topik Simbol matapelajaran Kartografi dan mengenalpasti maklumbalas pelajar 

tehadap Modul Pengajaran Kendiri yang dihasilkan. Ia meliputi empat bahagian utama 

iaitu Objektif Pembelajaran, Mesra Pengguna, Motivasi dan Aktiviti-Aktiviti. Responden 

yang dipilih terdiri daripada pelajar semester 3 Diploma Ukur Tanah di Politeknik Ungku 

Omar, Ipoh Perak. Kajian yang dijalankan menggunakan kaedah tinjauan dan menjadikan 

soal selidik sebagai instrumen utama. Seramai 40 sampel pelajar diambil untuk mewakili 

pelajar semester 3 Diploma Ukur Tanah Politeknik Ungku Omar. Data-data kajian 

diproses menggunakan perisian Statistical Package For Social Science versi 11.0. Kaedah 

anahsis yang digunakan adalah kaedah analisis statistik deskriptif. Secara keseluruhannya 

dapatan kajian menunjukkan penghasilan Modul Pengajaran Kendiri matapelajaran 

Kartografi bagi Topik Simbol menarik minat pelajar-pelajar dan mendapat maklumbalas 

yang positif dari pelajar-pelajar Diploma Ukur Tanah semester 3 di Politeknik Ungku 

Omar. Ia ditunjukkan dari hasil analisis terhadap skor min dan sisihan piawai setiap 

bahagian. Modul Pengajaran Kendiri ini diharap dapat dimurnikan dengan lebih baik 

untuk kegunaan pelajar khususnya pelajar Diploma Ukur Tanah pada masa akan datang. 

A B S T R A C T 

The research was done to produce a Self Learning Module for the subject 

Cardiography and to identify the students feedback regarding this module. It consist of 

four main parts which includes the learning objective, user friendly, motivation and 

activities. The respondents are third semester students who are taking up a Diploma 

course in Land Survey in Ungku Omar Polytechnic Perak. This is a survey research and 

questionaire is the instrument in this research. Fourty students were taken as the sample 

for this research. Data collected was processed using Statistical Package For Social 

Science version 11.0. On the whole this research has got a positive remark from the 

respondents and it can be accepted by them. The findings were shown in the form of 

score min and deviants according to each part. The researcher hopes the Self Learning 

Module can further be improvised in time to come. 

BAB 1 

PENGENALAN 

1.0 Pendahuluan 

Dewasa ini, dunia pendidikan berkembang pesat selari dengan perkembangan 

semasa di dunia. Paling utama dalam dunia pendidikan, apabila kaedah pengajaran dan 

pembelajaran di Malaysia khususnya di Politeknik banyak mengalami perubahan. Proses 

pembelajaran dan pengajaran semakin diperbaiki selari dengan perkembangan dunia 

pendidikan. Sejajar dengan itu Pendidikan Teknik dan Vokasional tidak harus ketinggalan 

dalam memperbaiki mutu pengajaran dan pembelajaran. Salah satunya adalah 

memfokuskan kepada keperluan pengajaran bermodul yang mana amat perlu dalam 

membantu proses pembelajaran dan pengajaran beijalan dengan lebih baik. 

Selaras dengan perkembangan pembangunan di Malaysia dan gelombang 

globalisasi yang semakin mengancam setiap aspek kehidupan, di mana melibatkan secara 

langsung situasi yang perlu dihadapi oleh bakal-bakal graduan Ukur Tanah dalam 

menggembleng pembangunan negara, maka dalam mencapai matlamat melahirkan bakal 

juruukur atau apa sahaja yang melibatkan ilmu ukur tanah memerlukan persediaan dari 

segi jasmani, emosi rohani dan intelektual yang seimbang dan mantap. Justeru para 

mahasiswa perlu dibekalkan dengan ilmu pengetahuan yang seimbang hasil dari proses 

pengajaran dan pembelajaran yang berkesan. 

Menurut Shaharom Noordin dan Yap Kueh Chin (1993) dalam Nurul Hayati 

(2002), dalam proses pengajaran dan pembelajaran yang sebenar, para pelajar biasanya 

terikat pada urutan pengajaran dan pembelajaran yang sama seperti yang dialami oleh 

rakan mereka yang lain. Akibatnya pelajar yang kurang berkeupayaan dan kurang 

kebolehan kognitifhya sentiasa mengalami kesulitan kerana tidak dapat menyaingi pelajar 

lain di samping tidak dapat memenuhi kehendak pensyarah. 

Masalah yang timbul dapat dikurangkan dengan menggunakan bahan yang sesuai 

dengan suasana pembelajaran iaitu sistem pengajaran bermodul. Maka, kajian yang 

dijalankan bertujuan untuk melihat maklumbalas pelajar terhadap penggunaan pengajaran 

bermodul. Di sini, secara langsung dapat melihat satu proses pembelajaran yang teratur 

dan bersistem. Justeru, sejak kebelakangan ini, berbagai-bagai langkah telah diambil 

untuk mengembangkan potensi individu pelajar seperti yang tercatat dalam Falsafah 

Pendidikan Negara (Kementerian Pendidikan Malaysia, 1990). 

Dalam merealisasikan pengajaran dan pembelajaran yang lebih berkesan, modul 

yang akan dibina, sedikit sebanyak dapat membantu pencapaian pelajar yang lebih baik. 

Ini kerana modul yang berkonsepkan Modul Pengajaran Kendiri memfokuskan 

pengajaran sendiri ataupun pengajaran bersifat individu. Malahan ekoran dari pengajaran 

menggunakan bahan Modul Pengajaran Kendiri ini, ia mempunyai langkah-langkah yang 

lebih bersistem dan mudah. Secara langsung membolehkan seseorang pelajar belajar 

mengikut tahap kebolehan masing-masing. Di sini dapat dilihat bahawa bahan ini dapat 

memberikan keyakinan diri dan dapat mendorong kejayaan setiap pelajar termasuklah 

pelajar yang kurang cekap. Malahan dari keadaan yang berlaku ini akan mendatangkan 

kepuasan dan seterusnya menjadi penggerak seseorang untuk maju dalam pelajaran. 

Dalam kajian ini, bahan Modul Pengajaran Kendiri adalah bertumpu kepada salah 

satu matapelajaran Kartografi dengan memberi tumpuan hanya kepada Topik Simbol 

sebagai permulan kajian untuk pelajar Diploma Ukur Tanah di Politeknik Ungku Omar. 

Modul ini dibina dan dihasilkan melalui perancangan yang teliti terhadap objektif utama 

yang mesti dicapai oleh pelajar. 

1.1 Latar Belakang Masalah 

Para pendidik sentiasa mencari asas yang sesuai untuk membuat keputusan 

tentang cara pengajaran harus yang disusun supaya pembelajaran dapat berlaku dengan 

berkesan. Proses pengajaran dan pembelajaran perlu dipelbagaikan untuk menarik minat 

pelajar menguasai sesuatu matapelajaran dengan lebih baik. 

Ekoran daripada itu, para pendidik sememangnya sedar akan kewujudan 

perbezaan individu di kalangan pelajar termasuk dari segi minat terhadap mata pelajaran, 

latar belakang, gaya belajar, nilai, motivasi, sikap dan sebagainya dari dulu dan kini. 

Maka dalam apa jua keadaan kebanyakan pendidik mampu menangani masalah yang 

dialami oleh pelajar dalam proses pembelajaran. Tetapi, dalam proses pembelajaran dan 

pengajaran yang hakiki, pelajar masih terikat dengan turutan pengajaran dan bahan 

pembelajaran yang sama seperti sebelumnya. 

Maka pendidik boleh menangani masalah ini dengan mengindividukan pengajaran 

menerusi pengubahsuaian yang dilakukan terhadap bahan dan aktiviti pembelajaran yang 

sesuai mengikut keperluan pelajar. 

Langkah yang sesuai diambil di antaranya adalah dalam usaha mengindividukan 

pengajaran dengan menggunakan Modul Pengajaran Kendiri. Langkah ini akan 

memudahkan kelenturan dari segi pemilihan dan penggunaan bahan pengajaran dan 

pembelajaran. Keadaan ini akan memberikan para pelajar sedikit ruang 'kebebasan' untuk 

meneruskan proses pembelajaran mereka mengikut kebolehan dan gaya masing-masing 

dalam menyudahkan aktitivi pembelajaran yang terkandung dalam sesuatu modul 

berkenaan agar bahan pembelajaran tersebut telah dikuasai dengan baik (Shaharom, 

1990). 

Melalui latar belakang ini, pelajar-pelajar Diploma Ukur Tanah di Politeknik 

Ungku Omar perlu diberikan pembaharuan dalam proses pengajaran dan pembelajaran 

mereka iaitu dengan mendedahkan mereka kepada pembelajaran bermodul dari salah satu 

matapelajaran mereka iaitu matapelajaran Kartografi. Sebagai seorang Juruukur yang 

mahir dalam menghasilkan peta yang betul dan lengkap, maka melalui sistem 

pembelajaran bermodul ini dapat memberikan satu teknik pembelajaran yang baik dan 

dapat diamalkan dan diaplikasikan dengan sempurna dalam institusi pekeijaan kelak. 

Pengkaji menjalankan kajian di Politeknik Ungku Omar (PUO) sahaja kerana 

Politeknik Ungku Omar boleh mewakili Politeknik lain di Malaysia, kerana PUO 

mempunyai ciri-ciri yang boleh disamakan dengan Politeknik lain dari segi syarat 

kemasukan pelajar, piawai pengajaran, sistem pembelajaran, semester pembelajaran, 

jumlah jam kredit bagi mata pelajaran dan juga kelayakan pensyarah mengajar adalah 

sama dengan Politeknik lain di Malaysia. 

Malahan disebabkan kekangan masa menghadkan kajian dilakukan di sebuah 

Politeknik sahaja. Tambahan penyediaan kursus Ukur Tanah amat terhad dan Politeknik 

Ungku Omar merupakan Politeknik pertama yang menawarkan kursus ini. 

Penghasilan modul dijalankan kerana tindakbalas dari hasil temubual yang 

dijalankan secara tidak langsung dengan tenaga pengajar Politeknik dan beberapa orang 

pelajar. Hasil dari temubual didapati, pelajar kurang berminat menguasai mata palajaran 

Kartografi yang lebih menjurus kepada aspek teori. Malahan nota pengajaran dan 

pembelajaran bercetak yang sedia ada masih belum dipelbagaikan dan belum ada nota 

yang berbentuk secara kendiri. Di sini Modul Pengajaran Kendiri berfungsi sebagai 

mempelbagaikan sumber rujukan pelajar dalam proses pengajaran dan pembelajaran 

secara kendiri. Proses pengajaran dan pembelajaran kendiri secara langsung membantu 

proses pengajaran dan pembelajaran sedia ada untuk berjalan lebih baik. Ini dapat 

membantu dan memudahkan pelajar belajar secara sendiri selain dari bimbingan pengajar. 

PTTA
PERPUS

TAKAAN
 TUNKU

 TUN A
MINAH



5 

Pelajar-pelajar juga didapati masih belum menjumpai mana-mana modul yang berbentuk 

kendiri ini. 

Temubual yang dijalankan mendapati Modul Pengajaran Kendiri masih belum 

dibangunkan dan keperluan untuk mempelbagaikan sumber rujukan seperti Modul 

Pengajaran Kendiri ini dalam pengajaran dan pembelajaran amat dialu-alukan. 

1.2 Pernyataan Masalah 

Penghasilan modul pengajaran kendiri harus diberi perhatian yang serius kerana 

melalui beberapa kajian yang berkaitan modul pengajaran kendiri dapat meningkatkan 

kualiti pembelajaran dan pengajaran. Tambahan lagi boleh dijadikan asas ke arah 

pendidikan berasaskan pendidikan yang berketerampilan. Ini kerana para pendidik perlu 

memahami pengajaran yang berkesan di samping memilih dan menguasai pengajaran 

yang sesuai bagi membantu pelajar belajar dengan berkesan. Ini disokong dengan 

beberapa kajian yang telah dilakukan ke atas modul yang dihasilkan beijaya 

meningkatkan kualiti pengajaran dan pembelajaran. Ini termasuk dari sikap pelajar serta 

beberapa aspek lain yang mempengaruhinya (Shaharom, Chin Y.K.,1993). 

Ekoran dari itu beberapa permasalahan kajian dikenalpasti dalam membina dan 

menghasilkan modul pengajaran kendiri ini. Antara permasalahan kajian utama yang 

dikenalpasti ialah: 

i. Melalui kajian pengkaji pengajaran bermodul di Politeknik masih diperingkat 

yang belum diperluaskan. Dan, pengkaji telah memfokus kepada pelajar 

Diploma Ukur Tanah di mana belum ada Modul Pengajaran Kendiri untuk 

matapelajaran Kartografi. Pengkaji berpendapat untuk menghasilkan satu 

Modul Pengajaran Kendiri bagi matapelajaran tersebut untuk membantu 

proses Pengajaran dan Pembelajaran Diploma Ukur Tanah Semester 3 di 

Politeknik Ungku Omar. 

ii. Untuk memperolehi proses Pengajaran dan Pembelajaran yang lebih baik 

perlu dikenalpasti kaedah Pengajaran dan Pembelajaran yang sesuai untuk 

meningkatkan pembelajaran pelajar agar penggunaan kaedah Pengajaran dan 

Pembelajaran yang terbaik dapat digunakan. Ini kerana bersesuaian dengan 

matapelajaran Kartografi yang memerlukan penghasilan modul pengajaran 

kendiri disebabkan matapelajaran ini memerlukan bahan pelajaran yang 

pelbagai dan menarik untuk digunakan. Ini dapat mengelakkan kebosanan 

pelajar terhadap matapelajaran ini yang lebih tertumpu kepada teori. 

1.3 Objektif Kajian 

1.3.0 Objektif Am 

Melalui kajian ini adalah diharapkan dapat memberi gambaran kepada pelajar 

dalam menggunakan Modul Pengajaran Kendiri untuk kegunaan sebagai nota pelajar. 

1.3.1 Objektif Khusus 

i. 

ii. 

Menghasilkan Modul Pengajaran Kendiri bagi matapelajaran Kartografi untuk 

pelajar Diploma Ukur Tanah Semester 3 di Politeknik Ungku Omar. 

Mengenalpasti maklumbalas pelajar terhadap Modul Pengajaran Kendiri. 

1.4 Persoalan Kajian 

Kajian dan tinjauan ini adalah untuk mendapatkan jawapan beberapa soalan 

seperti di bawah: 

i. Adakah penghasilan Modul Pengajaran Kendiri menarik minat pelajar dalam 

subjek Kartografi Diploma Ukur Tanah Semester 3 di Politeknik Ungku 

Omar? 

ii. Adakah Modul Pengajaran Kendiri yang dihasilkan mendapat maklumbalas 

yang positif? 

1.5 Batasan Kajian / Skop Kajian 

Skop kajian ini dijalankan dengan mengumpul data-data serta maklumat daripada 

responden yang terdiri daripada pelajar yang mengikuti kursus Diploma Ukur Tanah di 

Politeknik Ungku Omar. 

Batasan kajian hanya tertumpu kepada salah satu mata pelajaran bagi Kursus 

Diploma Ukur Tanah di Politeknik Ungku Omar iaitu matapelajaran Kartografi semester 

3 sahaja. 

1.6 Kerangka Kerja 

Rajah 1.0 : Kerangka Keija Kajian 

1.7 Definisi istilah 

1.7.0 Kognitif 

Kognitif adalah melibatkan proses penanggapan, pembinaan konsep, pentaakulan, 

penilaian dan penyelesaian masalah. 

1.7.1 Modul 

Menurut Kamus Dewan (1994), modul adalah sebagai satu kursus pelajaran 

(latihan) yang dapat dilaksanakan secara tersendiri ke arah pencapaian sesuatu kelayakan 

atau kemahiran. 

Manakala Meyer, G.R.(1988) telah mentafsirkan modul sebagai sumber 

pembelajaran yang spesifik. Menurutnya suatu modul lengkap terangkum kandungannya, 

mempunyai pakej-pakej arahan yang tersendiri di mana kemajuan pembelajaran 

ditentukan oleh setiap individu pelajar itu sendiri mengikut keperluan dan kebolehan 

masing-masing. 

Kesimpulannya dalam kajian ini, modul dimaksudkan sebagai bahagian-baliagian 

kecil yang tersendiri tetapi lengkap dan berkait rapat di antara satu bahagian kecil dengan 

bahagian kecil yang lain. 

1.7.2 Pengajaran Bersifat Individu 

Pengajaran bersifat individu mengambil kira keperluan, minat dan kebolehan 

pelajar secara individu. Oleh itu isi kandungan, pendekatan dan kadar kemampuan pelajar 

mesti diserasikan dengan keupayaan serta sifat-sifat keperibadian umum pelajar. 

1.7.3 Kartografi 

Kartografi adalah seni sains dan teknologi membuat peta. Juruukur di samping 

mengutip data di lapangan juga dilengkapi dengan teknik-teknik persembahan, 

rekabentuk dan penghasilan grafik. Ia merangkurni teknik-teknik rekabentuk dan 

penghasilan pelan, peta topografi dan peta tematik. 

Kartografi juga merupakan proses yang melibatkan pengenalan asas Kartografi, 

jenis-jenis peta, bahan-bahan asas membuat peta, kompilasi peta, rekabentuk peta, simbol 

peta, proses generalisasi, penghurufan peta, bentuk rupabumi, pengeluaran peta, peta 

statistik, unjuran peta diikuti pemprosesan Kartografi menggunakan komputer. 

BAB 2 

SOROTAN PENULISAN 

2.0 Pendahuluan 

Di dalam bab ini, akan menerangkan mengenai kajian yang akan dijalankan. 

Berhubung kajian yang akan dijalankan, telah ada kajian yang terdahulu yang berkait 

rapat dengan kajian yang akan dilakukan terutamanya mengenai Modul Pengajaran 

Kendiri ini. Ia meliputi pelbagai matapelajaran bagi memudahkan atau melancarkan 

proses pengajaran dan pembelajaran. 

2.1 Modul 

Modul ini merangkurni ruang lingkup yang luas kerana terdapat pelbagai alternatif 

dalam mempersembahkannya. Ini tidak kira meliputi modul elektronik mahupun modul 

bercetak. Ini menunjukkan modul merupakan satu alat dalam proses pengajaran dan 

pembelajaran yang boleh dipelbagaikan untuk menarik perhatian pembelajaran pelajar. 

Menurut Sharifah Alwiah (1986), modul merupakan bahagian-bahagian kecil 

yang tersendiri tetapi lengkap dan berkait rapat di antara satu bahagian kecil dengan 

bahagian-bahagian kecil yang lain. Menurut beliau, dalam bidang pendidikan, modul 

pernah diberi pengertian sebagai unit-unit media dalam satu rancangan mengajar. 

2.2 Modul Pengajaran Kendiri 

Amnya, Modul Pengajaran Kendiri ini mempunyai pelbagai takrifan oleh para 

pengkaji sebelum ini. 

Menurut S.N. Postethwait (1985) dalam Nurul Hayati (2002) Modul Pengajaran 

Kendiri adalah satu kawalan secara sendiri, tidak bergantung pada unit yang lain dari 

pengajaran dengan kepentingan berfokus kepada beberapa objektif yang ditakrifkan 

dengan bagus. Bahan satu-satu modul mengandungi material dan pengajaran diperlukan 

untuk menyempurnakan objektiviti. Sempadan modul dapat ditakrif hanya dalam 

jangkaan objektiviti yang telah dinyatakan. 

Manakala menurut Kamdi (1990) dalam Shaharom (1991) pula menyatakan 

modul sebagai suatu pakej pengajaran pembelajaran atau pukal belajar sendiri yang 

lengkap mengandungi komponen-komponen pengajaran pembelajaran seperti objektif 

bahan, aktiviti pembelajaran, aktiviti penilaian serta arahan dan tatacara yang sistematik 

supaya murid-murid dapat mengikut langkah demi langkah dalam menguasai sesuatu unit 

pembelajaran dan menjadikan pembelajaran boleh dijalankan secara individu. 

Melalui takrifan-takrifan yang diperolehi dapat disimpulkan bahawa Modul 

Pengajaran Kendiri (MPK) merupakan satu kaedah pengajaran dan pembelajaran yang 

mendorong kepada pembelajaran secara individu. 

2.3 Pengajaran Bermodul 

Pengajaran bermodul ditakrifkan sebagai kaedah pengajaran yang menggunakan 

modul pengajaran kendiri sama ada sebahagian atau keseluruhan mata pelajaran tertentu 

iaitu seperti kajian yang akan dijalankan ke atas matapelajaran Kartografi bagi pelajar 

Diploma Ukur Tanah di Politeknik Ungku Omar. Namun kaedah pengajaran bermodul ini 

bukan untuk matapelajaran tertentu sahaja, malahan ia boleh digunakan pada semua mata 

pelajaran dan di semua peringkat dari sekolah rendah sehingga ke institusi pengajian 

tinggi (Shaharom dan Yap Kueh Chin, 1992). 

Selain memudahkan sesi Pengajaran dan Pembelajaran, sistem pengajaran 

bermodul ini merupakan sistem yang mempunyai banyak kelebihan. Melaluinya, dapat 

meningkatkan motivasi pelajar atau mahasiswa secara amnya. Di samping itu, bakat 

pelajar atau mahasiswa lebih dimanfaatkan secara sepenuhnya. Ekoran daripada itu 

hasilguna pelajaran akan menjadi lebih besar di mana penjimatan masa dapat dilakukan. 

Ini kerana proses ini yang mana lebih mudah untuk melihat tahap penguasaan yang belum 

dicapai untuk memberi perhatian yang sepenuhnya terhadap pelajaran. 

Pengajaran Bermodul ini secara langsung memberi kebaikan kepada para pelajar 

dan para guru / pensyarah. Menurut Shahrom dan Yap Kueh Chin (1991) jika modul 

pengajaran kendiri direkabentuk dengan teliti dan jika diberi pilihan untuk pembelajaran 

disertakan pengajaran bermodul boleh memberikan beberapa kebaikan kepada pelajar. 

Antara kebaikannya ialah pertama keijasama bagi mengurangkan saingan dan 

ancaman menghadapi kegagalan. Kedua maklumbalas di mana Modul Pengajaran Kendiri 

biasanya mempunyai unsur-unsur penilaian di tempat strategik dan juga di akhir sesuatu 

modul tersebut. Di sini dengan menjalankan ujian yang disediakan terus menerus 

mendapat maklumbalas dan dapat mengesan kefahaman mereka. Ketiga kemudahlenturan 

di mana ia disesuaikan dengan perbezaan individu. Keempat penguasaan dan kelima 

motivasi dan seterusnya objektif bersesuaian dengan pembelajaran yang dijalankan 

khususnya mata pelajaran Kartografi ini. Terakhir kebaikannya adalah belajar semula 

kerana Modul Pengajaran Kendiri biasanya mempunyai bahagian tertentu bagi kerja 

pemulihan dan pengayaan. Di sini penguasaan dapat dikuasai sepenuhnya dan dapat 

memperkayakan pengetahuan sedia ada. 

Manakala kebaikan pengajaran bermodul kepada guru / pensyarah merangkumi 

pengayaan di mana guru / pensyarah mempunyai masa yang lebih banyak dalam 

meningkatkan mutu pengajaran. Kedua, bebas dari aspek berulang di mana Modul 

Pengajaran Kendiri merupakan unit bebas dan mempunyai tajuk tertentu maka ia boleh 

digunakan untuk matapelajaran lain. Ketiga ia bebas dari rutin di mana dapat 

memudahkan para pendidik membuat persediaan untuk bahan yang sama. Malahan 

kepuasan yang agak maksimum diperolehi di samping dapat memberikan perhatian 

terhadap individu dan dapat memberi perhatian kepada kelemahan pelajar. 

2.5 Kekurangan Pengajaran Bermodul 

Memang tidak dapat dinafikan bahawa di samping terdapat banyak kelebihan 

pengajaran bermodul ia tidak lari dari pelbagai kelemahan. Namun perkara ini boleh 

diatasi dari masa ke semasa selari dengan keperluan pengajaran bermodul itu sendiri. 

Maka percubaaan dalam pembinaan dan penghasilannya perlu diteruskan untuk 

proses Pengajaran dan Pembelajaran (P & P) yang lebih sempurna. Namun begitu 

beberapa kelemahan perlu dikenalpasti untuk pembinaan dan penghasilan modul yang 

bertepatan dan tidak lari dengan objektif sebenar. Ia merangkurni kesulitan dalam 

pembinaan dan penghasilannya. Malahan pengelolaannya perlu dilakukan dengan baik 

dan hanya sesuai untuk kelompok pelajar yang tidak terlalu besar bersesuaian dengan 

bilangan pelajar di Politeknik. 

2.6 Tujuan Pengajaran Bermodul 

Menurut Shahrom (1991) pengajaran bermodul bertujuan untuk membolehkan 

para pelajar meneruskan proses pembelajaran mengikut kemampuan sendiri, memilih cara 

pembelajaran yang paling sesuai dengan diri untuk pembelajaran yang lebih berkesan, 

mengenalpasti kelebihan dan kelemahan masing-masing di samping untuk menyediakan 

pilihan dalam pelbagai tajuk yang terdapat dalam sesuatu matapelajaran. 

2.7 Peringkat Penggunaan Modul 

Penggunaan modul ini merangkurni kepelbagaian pengguna. Ia melibatkan 

pelbagai peringkat pendidikan. Kajian ini memfokuskan peringkat pengguna di institusi 

pengajian tinggi khusus kepada pelajar Diploma Ukur Tanah di Politeknik Ungku Omar 

bagi matapelajaran Kartografi. Maka ia perlu bersesuaian dengan keintelektual dan situasi 

indivivu tersebut. 

2.8 Rasional Pengajaran Bermodul 

Menurut Shahri (1998) rasional pembinaan modul merangkumi meningkatkan 

pembelajaran, boleh mencapai pencapaian sendiri, boleh menggabungjalinkan dengan 

pelbagai media, bercirikan kendiri meliputi pembelajaran mengikut keupayaan, 

pembelajaran bila-bila masa, boleh mengulang secara kerap dan pembelajaran tanpa 

paksaan. Seterusnya merangkumi fleksibel iaitu bersifat bebas dan penyertaan aktif di 

mana belajar serentak dengan latihan, pelajar dapat menggunakan alatan, berlakunya 

tindak balas serta merta dan pendedahan bahan yang sama kepada semua pelajar. 

Rasionalnya terhadap guru di mana guru bebas dari keija rutin mengulang 

pelajaran malahan rasional kepada pelajar, dapat membuat perbincangan sesama sendiri 

dan secara langsung bertindak sebagai tutor untuk menguasai kemahiran pembelajaran. 

2.9 Pengajaran Bersifat Individu 

Pengajaran Bersifat individu mengambilkira keperluan, minat dan kebolehan 

pelajar secara individu. Oleh itu isi kandungan, pendekatan dan kadar kemampuan pelajar 

mesti diserasikan dengan keupayaan serta sifat-sifat keperibadian umum pelajar. 

2.10 Pembelajaran Masteri (PM) 

Pembelajaran yang memberi peluang kepada pelajar menguasai sesuatu unit 

pembelajaran yang dipecah-pecahkan kepada beberapa subunit yang mengikut 

pemeringkatan (http://members.triDod.corn/pspnkel/tunassb.htmI 

Aktiviti 
Pengayaan 

Perancangan Pengajaran 
+ 

Penilaian 
Formatif 

~ r 
Aktiviti 
Pembetulan 
Dan Mengajar 
Semula 

Penilaian 
Aktiviti 
Penilaian 
Formatif 

Rajah 2.1 : Pembelajaran Masteri (PM) 

2.12 Pembelajaran Kadar Kendiri (PKK) 

Pelajar diberi tanggungjawab mengawal kadar kemajuan pembelajaran mereka 

melalui modul pembelajaran berperingkat. Setelah menguasai sesuatu modul tertentu 

pelajar akan terus ke tahap yang lebih tinggi atau topik lain 

(http://members.tripod.com/pSDnkel/tunassb.htm'). 

Jenis-jenis PKK: 

• Modul dan pakej pembelajaran. 

• Penggunaan program di mana pengetahuan diperingkatkan mengikut kerangka 

(frame) ("Programmed Instruction"). 

• Audio-tutorial. 

• "Keller Plan" iaitu penggunaan buku teks yang berperingkat mengikut tahap-tahap 

tertentu dengan soalan-soalan untuk pelajar mengesan kemajuan pembelajarannya. 

• Pembelajaran berbantukan komputer. 

2.13 Pembelajaran Terarah Kendiri (PTK) 

• Pembelajaran yang digerakkan oleh motivasi intrinsik. Objektif utama ialah untuk 

mempertingkatkan pembelajaran kendiri dan menguasai konsep pembelajaran 

sepanjang hayat. PTK adalah satu strategi yang mendidik pelajar menjadi pelajar 

yang berdikari. 

• Kemahiran-kemahiran yang diperlukan untuk meningkatkan arah-kendiri bagi 

setiap pelajar. 

Kemahiran- Kemahiran 
Aktif 

Pembelajaran Terarah 
Kendiri 

Kemahiran-Kemahiran 
Membuat Refleksi 

Rajah 2.2 : Pembelajaran Terarah Kendiri (PTK) 

2.14 Pembelajaran Akses Kendiri (PAK) 

Pembelajaran yang menggunakan kemudahan akses kendiri dan bahan-bahan yang 

mudah dikendalikan serta tanpa pengawasan secara langsung oleh guru. 

Dalam kajian ini, pendekatan pembelajaran bersifat individu yang akan digunakan 

ialah pembelajaran kadar kendiri kerana ia merupakan pendekatan bersifat individu yang 

mana terdapat modul secara berperingkat yang digunakan 

(http.V/members.tripod.com/pspnkel/tunassb.htm). 

2.15 Kajian-Kajian Lepas 

Kajian kes ini boleh dilihat merangkurni kajian di Barat atau pun kajian tempatan 

di Malaysia. Pengajian bermodul adalah satu konsep yang diperkenalkan hanya beberapa 

dekad lalu di Amerika Syarikat. Pengajaran bermodul berbeza dengan pengajaran 

konvensional bukan kerana semua prinsip asasnya belum pernah wujud, tetapi kerana 

ciri-cirinya yang membolehkan banyak prinsip penting dapat diamalkan oleh pengajar di 

bilik darjah. Sebelum wujudnya pengajaran bermodul prinsip-prinsip pengajaran 

berkenaan, walaupun telah lama diakui, tidak pernah atau jarang sekali diamalkan oleh 

pengajar di bilik darjah disebabkan bermacam-macam batasan. Dengan penemuan modul 

ini para pengkaji di Barat berpendapat masalah pengajaran dan pembelajaran di sekolah 

atau institusi pendidikan akan dapat diatasi, khususnya bagi pelajar-pelajar yang lambat 

menguasai sesuatu pembelajaran. 

Oleh kerana kajian yang dijalankan di Malaysia, pengkaji telah melihat beberapa 

kajian di Malaysia sahaja. Didapati kajian kes yang melibatkan pengajaran bermodul 

yang ada di Malaysia agak berkembang. Satu contoh terdekat kajian yang dilakukan di 

KUiTTHO sendiri yang dijalankan oleh Isnawarni et.al (1999) ke atas 100 orang pelajar 

yang dipilih secara rawak dari pelbagai kursus. Kajiannya memfokuskan berkenaan 

tinjauan kritikal kepentingan modul pembelajaran kepada pelajar-pelajar di ITTHO. Di 

sini soal selidik dijalankan bagi mendapatkan tindakbalas pelajar. Tinjauan dilaksanakan 

ke atas penggunaan Modul Pengajaran Kendiri sama ada dapat meningkatkan kefahaman 

pelajar secara langsung pencapaian pelajar itu sendiri. Didapati keputusan kajian amat 

positif di mana penggunaan Modul Pengajaran Kendiri perlu dilaksanakan untuk 

pembelajaran yang lebih baik. 

Satu lagi contoh adalah berkenaan pengajaran modul telah dijalankan oleh 

Shaharom Nordin (1994) untuk matapelajaran Fizik. Objektif kajian ini ialah untuk 

menyiasat kesan kaedah pengajaran bermodul ke atas sikap para pelajar di peringkat 

sekolah menengah. Rekabentuk kajian yang dijalankan ialah Rekabentuk Kelompok 

Terkawal Tak Samaan. Kedua-dua kelompok telah diberi pra ujian. Kelompok percubaan 

mengikuti kaedah pengajaran bermodul dan kelompok terkawal mengikuti kaedah 

pengajaran tradisional di mana isi kandungan pelajaran adalah sama. Mereka elah 

dibahagikan kepada kebolehan tinggi dan rendah. Hasil dari kajian yang dijalankan amat 

baik dan didapati sikap para pelajar yang mengikuti kaedah pengajaran bermodul sangat 

positif. Didapati pelajar yang berkebolehan tinggi mempunyai motivasi yang lebih tinggi 

terhadap kaedah pengajaran ini berbanding pelajar berkebolehan rendah. 

2.16 Rumusan dan Komen 

Melalui sorotan penulisan yang telah dilakukan, sedikit sebanyak ia sememangnya 

berkaitan dengan kajian yang akan dijalankan. Di mana ia mempunyai hubungan meliputi 

dari segi pengajaran dan pembelajaran beipusatkan individu. PTTA

BAB 3 

PROSEDUR DAN METODOLOGI KAJIAN 

3.0 Pendahuluan 

Di dalam bab ini, akan membincangkan berkenaan dengan prosedur dan 

metodologi yang akan digunakan dalam kajian ini. Dalam bab ini juga menilai bagaimana 

kajian ini dilakukan. Secara am, ia merangkumi populasi kajian, sampel kajian, instrumen 

kajian, pengumpulan dan pengelolaan data, kaedah penyelidikan, dan kaedah 

penganalisisan. 

Dalam bab ini juga membincangkan tentang rekabentuk kajian dan segala 

kerangka kerja mengenai kajian yang akan dijalankan. Prosedur dan metodologi kajian 

yang digunakan dalam sesuatu kajian adalah merujuk kepada bagaimana cara yang 

paling berkesan bagi mendapatkan maklumat yang berguna dengan kos yang minimum 

untuk mencapai sesuatu matlamat penyelidikan. 

Menurut Mohd Majid Konting (1990), kegagalan menggunakan kaedah 

pengumpulan data yang berkesan boleh menghasilkan maklumat yang tidak tepat, kabur 

dan boleh menyebabkan beban maklumat. Aspek yang paling penting yang dibincangkan 

Maka kajian yang akan dijalankan perlu menitikberatkan segala aspek yang 

terlibat secara am. 

3.1 Rekabentuk Kajian 

Kajian yang dijalankan adalah berbentuk penilaian ke atas pembinaan dan 

penghasilan modul melalui persepsi responden yang terdiri daripada pelajar yang 

mempelajari matapelajaran Kartografi bagi Kursus Diploma Ukur Tanah dalam semester 

3 di Politeknik Ungku Omar. Pembinaan dan penghasilan modul ini adalah merupakan 

Modul Pengajaran Kendiri matapelajaran Kartografi. Menurut Best dan Khan (1998) 

penilaian adalah digunakan untuk mengkaji keberkesanan sesuatu modul pengajaran dan 

pembelajaran. 

Dalam kajian yang akan dijalankan ia menggunakan kaedah tinjauan melalui 

edaran borang soal selidik. Moser dan Kalton (1985) menyatakan bahawa kaedah soal 

selidik patut dilihat sebagai elemen yang amat berguna untuk menerokai bidang, 

mengumpul data terus daripada subjek yang hendak dikaji supaya masalah dapat difokus 

dan cadangan-cadangan dapat diajukan. Di samping itu terdapat kelebihan tersendiri 

dengan menggunakan soal selidik kerana setiap responden disoal dengan soalan yang 

sama dan mengikuti urutan yang sama. Oleh itu ianya akan dapat memudahkan 

penyelidik membuat analisis di antara seorang responden dengan responden yang lain 

dengan cepat. Selain menjimatkan masa dan kos, penggunaan borang soal selidik 

membolehkan responden menjawab soalan dengan jujur kerana identiti mereka tidak akan 

terbongkar seperti dalam kaedah temubual, di mana dalam kaedah ini setiap responden 

